[image: GERB_HH]²ñ¹³ñ³¹³ïáõÃÛ³Ý                                                                                              Ü²Ê²¶ÆÌ                                                                           
Ü³Ë³ñ³ñáõÃÛáõÝ                       
                                                                                                                                                            
                
[bookmark: _GoBack]

«        »________________ 2017թ.                                            Թիվ _____ -Ն


«ԿԱԼԱՆԱՎՈՐՎԱԾ ԱՆՁԱՆՑ ԵՎ ԴԱՏԱՊԱՐՏՅԱԼՆԵՐԻՆ ԱՐԳԵԼՎԱԾ ԱՇԽԱՏԱՆՔՆԵՐԻ ԵՎ ՊԱՇՏՈՆՆԵՐԻ ՑԱՆԿԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՀՈՒԼԻՍԻ 7-Ի ԹԻՎ 960-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ»

«Ձերբակալված և կալանավորված անձանց պահելու մասին» Հայաստանի Հանրապետության օրենքի 24-րդ հոդվածի 5-րդ մասին և Հայաստանի Հանրապետության քրեակատարողական օրենսգրքի 86-րդ հոդվածի 2-րդ մասին համապատասխան` Հայաստանի Հանրապետության կառավարությունը որոշում է.
1. Հաստատել կալանավորված անձանց և դատապարտյալներին արգելված աշխատանքների և պաշտոնների ցանկը` համաձայն հավելվածի։
2. Ուժը կորցրած ճանաչել Հայաստանի Հանրապետության կառավարության 2005 թվականի հուլիսի 7-ի «Կալանավորված անձանց և դատապարտյալներին արգելված աշխատանքների և պաշտոնների ցանկը հաստատելու մասին» N 960-Ն որոշումը:
3. Uույն որոշումն ուժի մեջ է մտնում պաշտոնական հրապարակմանը հաջորդող տասներորդ oրը:














	



ՀԱՎԵԼՎԱԾ
ՀՀ կառավարության 2017 թվականի 
___________ի թիվ_____-Ն որոշման

Ց Ա Ն Կ
ԿԱԼԱՆԱՎՈՐՎԱԾ ԱՆՁԱՆՑ ԵՎ ԴԱՏԱՊԱՐՏՅԱԼՆԵՐԻՆ ԱՐԳԵԼՎԱԾ ԱՇԽԱՏԱՆՔՆԵՐԻ ԵՎ ՊԱՇՏՈՆՆԵՐԻ

1. Քրեակատարողական հիմնարկում արգելվում է կալանավորված անձանց և դատապարտյալներին ներգրավել հետևյալ աշխատանքներում և պաշտոններում`
1) քրեակատարողական ծառայության ղեկավարման կենտրոնական կամ տարածքային մարմիններ, դրանց ստորաբաժանումներ.
2)  այն շինություններում, որոնցում տեղակայվում է հսկողություն իրականացնող անձնակազմը, ինչպես նաև որտեղ պահվում են զենք, ծառայողական փաստաթղթեր կամ հատուկ տեխնիկական միջոցներ.
3)  պահպանության ինժեներական կամ տեխնիկական միջոցների սպասարկման կամ նորոգման աշխատանքներ.
4) կապի և հեռահաղորդակցության տեխնիկական միջոցների սպասարկման կամ նորոգման աշխատանքներ.
5) դեղորայքի, դեղանյութերի, բժշկական նշանակության առարկաների պահպանման, հաշվառման, բաշխման, պատրաստման կամ արտադրության աշխատանքներ.
6) զենքի, թունավոր, պայթուցիկ կամ հրդեհավտանգ նյութերի պահպանման, հաշվառման, բաշխման կամ արտադրության աշխատանքներ.
7) հեռահաղորդակցության, վիդեո-աուդիո ձայնագրող սարքերի և նկարահանող այլ տեխնիկայի օգտագործման միջոցով կատարվող աշխատանքներ.
8) մթերային կամ իրերի պահեստների պահպանման աշխատանքներ, ինչպես նաև այդ պահեստներում` որպես վաճառող, գանձապահ, հաշվապահ կամ պետ.
9)  վարձու աշխատողների նկատմամբ վերադաս պաշտոններ.
10) ոգելից խմիչքների արտադրություն.
11) կացինների, դանակների կամ այլ սուր, կտրող, ծակող գործիքների կամ առարկաների արտադրություն:

2. Բաց ուղղիչ հիմնարկում պատիժ կրող դատապարտյալին ուղղիչ հիմնարկի սահմաններից դուրս այլ գործատուների հետ աշխատանքային հարաբերություններ հաստատելու դեպքում արգելվում է ներգրավել հետևյալ աշխատանքներում և պաշտոններում`
1) դեղորայքի, դեղանյութերի, բժշկական նշանակության առարկաների պատրաստման կամ արտադրության կամ վաճառքի աշխատանքներ.
2)  զենքի, թունավոր, պայթուցիկ կամ հրդեհավտանգ նյութերի արտադրության կամ վաճառքի աշխատանքներ.
3)   ոգելից խմիչքների արտադրության կամ վաճառքի աշխատանքներ.
4) դատապարտյալների փոխադրման համար նախատեսված ավտոտրանսպորտային միջոցի վարորդ.
5)   ցանկացած տեսակի գիշերային հերթափոխով աշխատանք:












Հ Ի Մ Ն Ա Վ Ո Ր ՈՒ Մ
«ԿԱԼԱՆԱՎՈՐՎԱԾ ԱՆՁԱՆՑ ԵՎ ԴԱՏԱՊԱՐՏՅԱԼՆԵՐԻՆ ԱՐԳԵԼՎԱԾ ԱՇԽԱՏԱՆՔՆԵՐԻ ԵՎ ՊԱՇՏՈՆՆԵՐԻ ՑԱՆԿԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՀՈՒԼԻՍԻ 7-Ի ԹԻՎ 960-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

      	Իրավական ակտի ընդունման անհրաժեշտությունը.
Սույն նախագծի ընդունման անհրաժեշտությունը պայմանավորված է քրեակատարողական ծառայության գործունեության կազմակերպման և իրականացման ընթացքում ի հայտ եկած որոշակի հարաբերությունների հստակեցմամբ, մասնավորապես՝ քրեակատարողական հիմնարկի սահմաններում և դրանցից դուրս այլ գործատուների հետ աշխատանքային հարաբերությունների մեջ մտնող դատապարտյալներին արգելված աշխատանքների ցանկի տարանջատման և կարգավորման անհրաժեշտությամբ:

Ընթացիկ իրավիճակը  և առաջարկվող կարգավորման բնույթը.
Հայաստանի Հանրապետության կառավարության թիվ 960-Ն որոշումն (այսուհետ՝ Որոշում) ընդունվել է դեռևս 2005 թվականին և համապարփակ ձևով չի կարգավորում կալանավորված անձանց և դատապարտյալներին արգելված աշխատանքների և պաշտոնների ցանկը և մասնավորապես՝ անհրաժեշտ է տարանջատել ու տարբերակել քրեակատարողական հիմնարկի սահմաններում և դրա սահմաններից դուրս այլ գործատուի հետ աշխատանքային հարաբերություններ հաստատող դատապարտյալների համար արգելված համարվող աշխատանքների ցանկը:
Այսպես, Հայաստանի Հանրապետության կառավարության 03.08.2006 թվականի Հայաստանի Հանրապետության արդարադատության նախարարության քրեակատարողական ծառայության` կալանավորվածներին պահելու վայրերի և ուղղիչ հիմնարկների ներքին կանոնակարգը հաստատելու մասին թիվ 1543-Ն որոշման 106-րդ կետի համաձայն կալանավորված անձինք և դատապարտյալները, բացի քրեակատարողական հիմնարկի վարչակազմի կողմից առաջարկվող աշխատանքից իրավունք ունեն քրեակատարողական հիմնարկում աշխատանքային հարաբերություններ հաստատել նաև այլ գործատուների հետ, մինչդեռ Որոշմամբ չի կարգավորվում նաև բաց ուղղիչ հիմնարկում պատիժ կրող և քրեակատարողական հիմնարկի սահմաններից դուրս այլ գործատուների հետ աշխատանքային հարաբերությունների մեջ մտնող դատապարտյալներին արգելված աշխատանքների ցանկը:
Վերը նշվածը գործնականում առաջացնում է խնդիրներ, ինչպես նաև սահմանափակում  է բաց ուղղիչ հիմնարկում պատիժ կրող դատապարտյալների կողմից այլ գործատուների հետ աշխատանքային հարաբերությունների հաստատումը, քանի որ Որոշմամբ արգելված համարվող մի շարք աշխատանքներ ըստ էության բաց ուղղիչ հիմնարկում պատիժ կրող դատապարտյալի համար չեն կարող պարունակել նոր իրավախախտման կամ կրկնահանցագործության ռիսկեր և անհիմն սահմանափակում են նրանց աշխատանքի ազատ ընտրության իրավունքը և աշխատանք գտնելու հնարավորությունը: Օրինակ.
Որոշման համաձայն` արգելվում է կալանավորված անձանց և դատապարտյալներին ներգրավել կապի և հեռահաղորդակցության տեխնիկական միջոցների սպասարկման կամ նորոգման աշխատանքներում, կամ  որպես տեսանկարահանող-լուսանկարիչ, ինչպես նաև ներգրավել կացինների, դանակների կամ այլ սուր, կտրող, ծակող գործիքների կամ առարկաների արտադրություն մեջ, մինչդեռ նշված արգելքներն ըստ էության վերաբերելի են քրեակատարողական հիմնարկի սահմաններում գտնվող դատապարտյալի կողմից իրականացվող աշխատանքին: Ընդ որում, Հայաստանի Հանրապետության կառավարության 03.08.2006 թվականի Հայաստանի Հանրապետության արդարադատության նախարարության քրեակատարողական ծառայության` կալանավորվածներին պահելու վայրերի և ուղղիչ հիմնարկների ներքին կանոնակարգը հաստատելու մասին թիվ 1543-Ն որոշման Ձև N 2–ով հաստատված ցանկում բաց ուղղիչ հիմնարկում պատիժ կրող անձանց համար կապի և հեռահաղորդակցության տեխնիկական միջոցներ, ֆոտոխցիկ կամ տեսախցիկ, ինչպես նաև կացին, մուրճ և այլ գործիքներ ունենալու արգելքը բացակայում է:
Վերը նշվածը պայմանավորված է նրանով, որ աշխատանքի ազատ ընտրության ցանկացած սահմանափակում պետք է համահունչ լինի Հայաստանի Հանրապետության Սահմանադրության 78-րդ հոդվածին, համաձայն որի՝ հիմնական իրավունքների և ազատությունների սահմանափակման համար ընտրված միջոցները պետք է համարժեք լինեն սահմանափակվող հիմնական իրավունքի և ազատության նշանակությանը:
Նախագծի մշակման ընթացքում հաշվի է առնվել նաև միջազգային փորձը (Արևմտյան Ավստրալիա[footnoteRef:1], Ռուսաստանի Դաշնություն[footnoteRef:2], Ղազախստան[footnoteRef:3], Մեծ Բրիտանիայի և Հյուսիսային Իռլանդիայի Միացյալ Թագավորության[footnoteRef:4]): [1: Տե՛ս http://www.correctiveservices.wa.gov.au/_files/prisons/adult-custodial-rules/policy-directives/pd-68-appendix-procedures.pdf]  [2:      Տե՛ս       https://zakonbase.ru/content/part/140921]  [3:      Տե՛ս https://tengrinews.kz/zakon/pravitelstvo_respubliki_kazahstan_premer_ministr_rk/ugolovnoe_pravo/id-V010001720_/#z55]  [4:  Տե՛ս http://www.legislation.gov.uk/uksi/1999/728/article/31/made] 


3.Ակնկալվող արդյունքը.
Ներկայացված նախագծի ընդունմամբ հնարավորություն կստեղծվի հստակ տարանջատելու քրեակատարողական հիմնարկի ներսում և բաց ուղղիչ հիմնարկում պատիժ կրող դատապարտյալի ուղղիչ հիմնարկի սահմաններից դուրս այլ գործատուների հետ աշխատանքային հարաբերություններ հաստատելու հետ կապված հարաբերությունները, ինչպես նաև կկանխարգելվի դատապարտյալի կողմից նոր իրավախախտման կամ կրկնահանցագործության ռիսկեր պարունակող աշխատանքների իրականացումը՝ նպաստելով նրա ուղղմանը, վերասոցիալականացմանն ու վերաինտեգրմանը: 




Տ Ե Ղ Ե Կ Ա Ն Ք  
«ԿԱԼԱՆԱՎՈՐՎԱԾ ԱՆՁԱՆՑ ԵՎ ԴԱՏԱՊԱՐՏՅԱԼՆԵՐԻՆ ԱՐԳԵԼՎԱԾ ԱՇԽԱՏԱՆՔՆԵՐԻ ԵՎ ՊԱՇՏՈՆՆԵՐԻ ՑԱՆԿԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՀՈՒԼԻՍԻ 7-Ի ԹԻՎ 960-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

«Կալանավորված անձանց և դատապարտյալներին արգելված աշխատանքների և պաշտոնների ցանկը հաստատելու և Հայաստանի Հանրապետության կառավարության 2005 թվականի հուլիսի 7-ի թիվ 960-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունելու անհրաժեշտությունը բացակայում է: 

Տ Ե Ղ Ե Կ Ա Ն Ք 
«ԿԱԼԱՆԱՎՈՐՎԱԾ ԱՆՁԱՆՑ ԵՎ ԴԱՏԱՊԱՐՏՅԱԼՆԵՐԻՆ ԱՐԳԵԼՎԱԾ ԱՇԽԱՏԱՆՔՆԵՐԻ ԵՎ ՊԱՇՏՈՆՆԵՐԻ ՑԱՆԿԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՀՈՒԼԻՍԻ 7-Ի ԹԻՎ 960-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Կալանավորված անձանց և դատապարտյալներին արգելված աշխատանքների և պաշտոնների ցանկը հաստատելու և Հայաստանի Հանրապետության կառավարության 2005 թվականի հուլիսի 7-ի թիվ 960-ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում եկամուտների և ծախսերի ավելացում չի նախատեսվում:

